
GOUVÈNÈ HOCHUL ANONSE 10 MILYON DOLA KOUNYE A DISPONIB POU FÈ 
AVANSE TEKNOLOJI CHOFAJ AK REFWADISMAN PWÒP POU GWO BILDING YO  

  
Nouvo pwogram nan sipòte pwodiksyon ak demonstrasyon ponp a chalè senp, 

ekonomik nan enèji pou klima frèt pou konsomatè yo  
  
  

Gouvènè Kathy Hochul te anonse jodi a gen 10 milyon dola disponib kounye a pou fè 
avanse teknoloji chofaj ak refwadisman pwòp pou itilize nan gwo bilding yo atravè eta a. 
Nouvo pwogram Eta a Chalè Pwòp pou Tout Moun: Pwogram Ponp a Chalè Tèminal 
Entegre (Packaged Terminal Heat Pump program) a sipòte pwodiksyon ak 
demonstrasyon ponp a chalè senp, inovatè ak ekonomik nan enèji pou klima frèt pou 
konsomatè yo ranplase klimatizè ki egziste deja epi ki pa ekonomik. Kalite ponp a chalè 
pou klima frèt sa a se yon solisyon ki pare pou itilize ki pral bese emisyon nan bilding 
yo, amelyore konfò ak kalite lè andedan, epi redwi presyon sou rezo elektrik eta a.  
  
"N ap envesti nan kwasans mache a pou ponp a chalè klima frèt ki trè ekonomik pou 
ede plis Nouyòkè jere konsomasyon enèji yo epi benefisye yon pi bon kontwòl klima 
andedan kay yo," Gouvènè Hochul te deklare. "Envesti nan solisyon yo ki ka ranplase 
fasilman inite ki pi ansyen ak mwens ekonomik yo pral redui depans pou modènize 
bilding yo e ka pèmèt a konsomatè yo pou ekonomize enèji pandan y ap diminye 
emisyon bilding yo."  
  
Nouvo Chalè Pwòp pou Tout Moun ki konpetitif: Otorite Rechèch ak Devlopman Enèji 
Eta Nouyòk (New York State Energy Research and Development Authority, 
NYSERDA), ki administre Pwogram Ponp a Chalè Tèminal Entegre, pral bay finansman 
pou kèk fabrikan ekipman chofaj ak refwadisman epi pwopriyetè bilding yo pou 
devlopman pwodwi ak demonstrasyon sou teren ponp a chalè pou klima frèt nan bilding 
pou plizyè fanmi, pou granmoun aje ak akèy yo. Nan founi pèfòmans ki trè ekonomik 
atravè tanperati ki pi cho ak pi frèt Nouyòk yo, teknoloji sa a reprezante yon opsyon 
ekonomik ki trè efikas ou plizyè milye bilding pou plizyè fanmi, rezidans pou granmoun 
aje ak otèl atravè Eta Nouyòk.  
  
Nan travay dirèkteman ak pwopriyetè bilding yo epi fabrikan ponp a chalè yo, 
NYSERDA pral evalye pwopozisyon yo pa rapò ak pwodwi ki disponib kounye a sou 
mache a pou asire ke ponp a chalè pou klima frèt ki enplike yo se solisyon abòdab ki ka 
enstale fasil nan bilding yo san nesesite enfrastrikti elektrik modènize ki chè.  

Prezidan ak Direktè Egzekitif Jeneral NYSERDA, Doreen M. Harris, te deklare, 
"Atravè nouvo pwogram sa a, NYSERDA angaje ak fabrikan yo pou mennen inovasyon 
ki modènize fason nou chofe ak refwadi bilding ki egziste deja yo. Efò sa yo pral ede 
amelyore efikasite enèjetik nan bilding yo— youn nan prensipal responsab emisyon nan 
Eta Nouyòk — epi pote solisyon modènizasyon ki ka repwodui yon fason ki pi laj atravè 
Eta Nouyòk ak pi lwen."  
  
Nouvo pwogram nan te aplike atravè de demann:  

• Nan kad premye demann yo te anonse jodi a, fabrikan chofaj, vantilasyon ak 
klimatizasyon yo elijib pou resevwa jiska 1.25 milyon dola pou devlopman ak 
demonstrasyon ponp a chalè pou klima frèt ki respekte oswa depase detay 
espesifikasyon pwodwi yo. Benefisyè yo pral gen jiska 18 mwa pou devlope 
pwototip inite PTHP yo. Dat limit pou soumèt pwopozisyon yo se 20 fevriye 2025, 
a 3 p.m.  

• Nan kad dezyèm demann lan, ki ta dwe ouvri nan kòmansman 2025, pwopriyetè 
ak operatè bilding ke pwogram nan enterese pral kapab aplike pou yo kalifye 
bilding yo kòm sit demonstrasyon potansyèl. Fabrikan yo seleksyone nan premye 
demann lan pral chwazi sit demonstrasyon pami sa yo ki kalifye nan dezyèm 
demann lan epi mennen demonstrasyon sou teren ki dire 12 mwa, kote yo pral 
kontwole pèfòmans chofaj ak refwadisman ponp a chalè yo ak anpil atansyon. 
NYSERDA pral byen evalye pèfòmans ponp a chalè yo pou konfime ke yo founi 
Eta Nouyòk yon bon solisyon chofaj ak refwadisman pwòp epi ekonomik.  

  
NYSERDA pral òganize yon wèbinè nan dat 12 desanm soti 11 a.m. rive 12 p.m. pou 
moun ki enterese aprann plis sou nouvo pwogram nan.  
  
Direktè Egzekitif Jeneral Urban Green Council, John Mandyke, te deklare, "Kounye 
a plis ke jamè nou bezwen tout teknoloji disponib pou akselere dekabonizasyon an. 
Efikasite ki wo, ak klima frèt pral rann li pi fasil pou diminye emisyon kabòn, 
espesyalman nan bilding ki pou plizyè fanmi yo. Urban Green atravè NYSERDA akeyi 
devlopman pwogram nesesè sa a."  
Direktris Egzekitif Council of New York Cooperatives & Condominium (CNYC 
Inc.), Mary Ann Rothman, te deklare, "Council of New York Cooperatives & 
Condominiums (CNYC Inc) rekonesan anvè NYSERDA pou patenarya ak efò kontinyèl 
li nan devlope ak sipòte pwojè dekabonizasyon abòdab ak reyalizab pou pwopriyetè 
koperativ ak kondominyòm Nouyòk yo. Chalè Pwòp pou Tout Moun: Pwogram Ponp a 
Chalè Tèminal Entegre a gen potansyèl pou l pote solisyon ki ka fonksyone pou anpil 
koperativ ak kondominyòm ki pa kapab kounye a peye oswa jwenn amelyorasyon 
elektrik ki nesesè pou lòt pwojè elektrifikasyon yo. Posibilite pou ranplase sistèm chofaj 
ki egziste deja san chanjman enfrastrikti enpòtan ta ka yon chanjman jwèt pou bilding ki 
gen klimatizè nan mi yo.Nou espere wè rezilta pwogram nan epi dispoze yon opsyon ki 
fè prèv li ki disponib pou konsèy koperativ ak kondominyòm k ap fè efò pou elektrifye 
bilding yo."  

Direktris Prensipal Enèji ak Devlopman Dirab L+M Development Partners, Laura 
Spencer Humphrey, te deklare, "Elektrifikasyon bilding ki egziste deja yo souvan 
sanble a yon batay difisil ak kèk ponp a chalè ki bati pou reponn a reyalite achitekti ak 
operasyonèl. Sepandan, chalè pwòp pou tout moun: Pwogram Ponp a Chalè Tèminal 
Entegre a kreye opòtinite ki ra pou pwochen konsomatè yo pou defini fonksyònman 
nouvo pwodwi yo dapre eksperyans operasyonèl la. L+M bat bravo pou NYSERDA 
paske l rasanble demann sou mache a pou fè avanse devlopman ponp a chalè inite pou 
reponn a bezwen achtè ak konsomatè yo. Nou espere kolabore ak NYSERDA ak 
fabrikan k ap patisipe yo pou enfòme konsepsyon ponp a chalè ki pral travay nan 
bilding plizyè fanmi ki egziste deja, tankou sa yo jwenn nan pòtfèy nou an."  
  
Kate Frucher, Direktè Jeneral, The Clean Fight, te deklare, "Nou kontan NYSERDA 
ap lanse pwogram sa a pou ankouraje fabrikan yo devlope ponp a chalè tèminal 
entegre ki travay nan respè limit bilding pou moun ki gen revni fèb ki egziste deja nan 
Nouyòk. Li enpòtan pou nou kontinye sipòte devlopman ak deplwaman solisyon ki pi 
fasil pou adopte ki senplifye chemen dekabonizasyon pou pwopriyetè bilding yo. 
Inisyativ sa a pral non sèlman ede Eta Nouyòk reyalize objektif klima anbisye li yo, men 
li pral akselere tranzisyon an nan yon avni ki pi pwòp ak pi rezistan pou tout moun."  
  
Anons jodi a bati sou siksè Defi Chalè Pwòp pou Tout Moun, yon patenarya ant Otorite 
Enèji Nouyòk (New York Power Authority, NYPA), Otorite Rechèch ak Devlopman Enèji 
Eta Nouyòk (NYSERDA) ak Otorite lojman Vil Nouyòk (New York City Housing 
Authority, NYCHA) pou devlope yon ponp a chalè fenèt pou klima frèt ki ka pi byen 
reponn a bezwen chofaj ak refwadisman bilding pou plizyè fanmi ki egziste deja yo.  
  
Bilding yo se youn nan sous emisyon gaz ki lakoz efè sè ki pi enpòtan nan Eta Nouyòk 
epi atravè NYSERDA ak pwogram sèvis piblik yo, yo ap envesti plis pase 6.8 milya dola 
pou dekabonize bilding yo. Lè nou amelyore efikasite enèjetik nan bilding yo pou fè 
avanse enstalasyon ekipman estokaj, enèji renouvlab ak ekipman rechaj pou veyikil 
elektrik yo nan tout eta a, Eta a pral netwaye pak imobilye yo epi fè avanse objektif 
anbisye pou redui konsomasyon enèji sou sit 185 BTU (British thermal units) disi 2025, 
ki ap ekivalan a alimantasyon 1.8 milyon kay.  
  
Pwogram sa a finanse atravè Inisyativ Rejyonal sou Gaz ki Lakoz Efè Sè.  
  
Ajanda Klimatik Eta Nouyòk  
Ajanda klimatik Eta Nouyòk egzije yon tranzisyon ki bon mache epi ki jis vè yon 
ekonomi enèji pwòp ki kreye djòb ki soutni fanmi, fè pwomosyon kwasans ekonomik 
atravè envestisman ekolojik, epi dirije yon minimòm 35 pousan nan benefis yo bay 
fanmi ki defavorize yo. Nouyòk ap pouse yon seri efò pou kreye yon ekonomi a zewo 
emisyon vè 2050, ki enkli nan sektè enèji, konstriksyon, transpò, ak dechè.  
  

###  

